
	1. Նախագծով նախատեսվում է «Փաստավավերագրական ֆիլմերի «Հայկ» կինոստուդիա» պետական ոչ առևտրային կազմակերպությունը միացման ձևով վերակազմակերպել՝ միացնելով «Հայաստանի ազգային կինոկենտրոն» պետական ոչ առևտրային կազմակերպությանը, մինչդեռ նախագծում չկա անդրադարձ վերոհիշյալ պետական ոչ առևտրային կազմակերպությունների ստեղծմանը վերաբերող որոշումներում նախագծի ընդունմամբ պայմանավորված համապատասխան փոփոխությունների կատարմանը (օրինակ՝ ՀՀ կառավարության 2002 թվականի ապրիլի 17-ի  N 417, ՀՀ կառավարության 2006 թվականի հուլիսի 20-ի N 1110-Ն որոշումներում)։
	Ընդունվել է


	2. Նախագծի 2-րդ կետի 2-րդ ենթակետի «ա» պարբերությամբ նախատեսվում է, որ «Հայաստանի ազգային կինոկենտրոն» պետական ոչ առևտրային կազմակերպության գործունեության առարկան է՝ ազգային կինոնկարների (այդ թվում՝ մանկապատանեկան ֆիլմերի և կինոտարեգրության փաստավավերագրության) ստեղծումը, միաժամանակ նախագծի 2-րդ կետի 3-րդ ենթակետի «դ» պարբերությամբ որպես կազմակերպության գործունեության նպատակ նախատեսվում է կինոարտադրության միջազգային կազմակերպությունների հետ համագործակցելը։ Հետևաբար, անհասկանալի է՝ արդյո՞ք իրականացվելու է համատեղ արտադրության կինոնկարների ստեղծում։ Նախագծի 2-րդ կետի 2-րդ ենթակետի «ա» պարբերության ձևակերպումից անհասկանլի է նաև արդյո՞ք իրականացվելու է միայն կինոտարեգրության փաստավավերագրությանը վերաբերող կինոնկարների ստեղծում, և ինչ տեղ է հատկացվելու փաստավավերագրական ֆիլմարտադրության զարգացմանը։   Գտնում ենք, որ հստակեցման կարիք ունի նաև, թե ինչ է ի նկատի առնվում նախագծի 2-րդ կետի 3-րդ ենթակետի «դ» պարբերության «կինոարտադրության միջազգային կազմակերպություններ» հասկացության տակ։
	Ընդունվել է մասնակի
Նախագծի 2-րդ կետի 3-րդ ենթակետի «դ» պարբերությամբ որպես կազմակերպության գործունեության նպատակ նախատեսված «կինոարտադրության միջազգային կազմակերպությունների հետ համագործակցելը» հասկացությունը որոշման նախագծում ներառվել է «Հայաստանի ազգային կինոկենտրոն» ՊՈԱԿ-ի գործող կանոնադրությունից և ենթադրում է միջազգային կինոկազմակերպությունների հետ համատեղ ֆիլմարտադրության իրականացում:
Փաստավավերագրական ֆիլմարտադրությանը  հատկացվելու է հավասարաչափ զարգացման հնարավորություն, «Փաստավավերագրական ֆիլմերի «Հայկ» կինոստուդիա» ՊՈԱԿ-ի արտադրության ներկայիս ամբողջ ծավալով, ինչպես նաև հաշվի առնելով այն հանգամանքը, որ «Հայաստանի ազգային կինոկենտրոն» ՊՈԱԿ-ի կինոնախագծերի ֆինանսավորման կանոնակարգով լիամետրաժ ֆիլմերը արտադրվում են ընդհանուր բյուջեի 30-50 % պետական ֆինանսավորմամբ, և հիմնականում համատեղ արտադրությամբ, ՊՈԱԿ-ների միացումը կնպաստի փաստավավերագրական ֆիլմերի ոչ միայն քանակական, այլ  նաև որակական աճին:

	3. Նախագծի 3-րդ կետում ահրաժեշտ է լրացնել «սահմանել» բառը՝ ի նկատի ունենալով «Պետական ոչ առևտրային կազմակերպւոթյունների մասին» օրենքի 13-րդ հոդվածի 2-րդ մասի «բ» կետը։
	Ընդունվել է


	4. Նախագծի 3-րդ կետով նախատեսված ձեռնարկատիրական գործունեության տեսակները, մեր կարծիքով, լրացուցիչ քննարկման և վերանայման կարիք ունեն, հաշվի առնելով, օրինակ, որ նախագծի 3-րդ կետի 1-ին ենթակետով  որպես  ձեռնարկատիրական գործունեության տեսակ նախատեսվում է կինոֆիլմերի արտադրություն, միաժամանակ նախագծի 2-րդ կետի 2-րդ ենթակետի «ա» պարբերությունը որպես  կազմակերպության  գործունեության առարկա է սահմանում կինոնկարների ստեղծումը, այն է՝ արտադրությունը։ Բացի այդ, առաջարկում ենք ևս մեկ անգամ քննարկել հարցի վերաբերյալ Արդարադատության նախարարության դիտողությունները՝ հաշվի առնելով այն հանգամանքը, որ ձեռնարկատիրական գործունեության տեսակներն ըստ ՀՀ էկոնոմիկայի նախարարի 2013 թվականի սեպտեմբերի 19-ի  N 874-Ն հրամանով հաստատված  «Տնտեսական գործունեության տեսակների դասակարգիչ» հավելվածի նախատեսելու հակափաստարկը, մեր կարծիքով, հիմնավոր չէ և վերհիշյալ իրավական ակտը (հրամանը) տվյալ դեպքում վերաբերելի չէ։
	Ընդունվել է


	5. Նախագծի 5-րդ կետով նախատեսվում է «Պետական ոչ առևտրային կազմակերպությունների մասին» ՀՀ օրենքի 13-րդ հոդվածի 2-րդ մասի «գ», «դ», «ե» և «է» ենթակետերով նախատեսված լիազորությունները վերապահել ՀՀ կրթության, գիտության, մշակույթի և սպորտի նախարարությանը, մինչդեռ  նախագծի 6-րդ կետի 1-ին ենթակետով ՀՀ կրթության, գիտության, մշակույթի և սպորտի նախարարին հանձնարարվում է, օրինակ, հաստատել «Հայաստանի ազգային կինոկենտրոն» պետական ոչ առևտրային կազմակերպությանն անհատույց օգտագործման իրավունքով հանձնվող գույքի կազմը և այլն։
	Ընդունվել է


	6. Գտնում ենք, որ նախագծի 6-րդ կետի 4-րդ ենթակետով և 7-րդ կետով նախատեսված կարգավորումների պարագայում անհրաժեշտ է ներկայացնել Պետական գույքի կառավարման կոմիտեի հետ փոխհամաձայնեցված տարբերակ՝ հաշվի առնելով նաև ՀՀ կառավարության  2006 թվականի  հունվարի 26-ի N 346-Ն որոշման 3-րդ և 4-րդ կետերով  նախատեսված ժամկետները։ Առաջարկում ենք նաև նախագիծը համաձայնեցնել Կադաստրի կոմիտեի հետ։
	Ընդունվել է մասնակի
Որոշման նախագծի 6-րդ կետի 4-րդ ենթակետի և ՀՀ կառավարության 2006 թվականի  հունվարի 26-ի N 346-Ն որոշման 3-րդ կետի 1-ին ենթակետի համաձայն Հայաստանի Հանրապետության սեփականության իրավունքի գրանցման 04.07.2018 թ. N 04072018-01-0256 անշարժ գույքի վկայականում նշված գույքը  մինչև 2021 թվականի ավարտը պետք է հանձնվի  ՀՀ պետական գույքի կառավարման կոմիտեին:  Սակայն նշված անշարժ գույքը  կոմիտեին պետք է հանձնվի մինչև «Փաստավավերագրական ֆիլմերի «Հայկ» կինոստուդիա» պետական ոչ առևտրային կազմակերպության վերակազմակերպումը իրավական ակտերի գրանցամատյաններում  գրանցելը, որպեսզի իրավահաջորդության սկզբունքով  նշված վկայականում անշարժ գույքը փոխանցման ակտին համաձայն  ամրացվի «Հայաստանի ազգային կինոկենտրոն» պետական ոչ առևտրային կազմակերպությանը: Միաժամանակ հայտնում եմ, որ ՀՀ ԿԳՄՍ նախարարությունը Պետական գույքի կառավարման կոմիտեին է ներկայացրել հանձնման ընդունման համար պահանջվող փաստաթղթերը:

	
2. ՀՀ կադաստրի կոմիտե

	02.02.2022թ.

	
	N ՍԹ/957-2022

	1. Նախագծի 3-րդ կետի 4-րդ ենթակետում նշված Երևան քաղաքի Գ. Չաուշի փողոց 50 հասցեում գտնվող անշարժ գույքի նկատմամբ 2021 թվականի փետրվարի 19-ին կատարվել է իրավունքի պետական գրանցում և տրվել N 19022021-01-0138 վկայականը (կցվում է)։
Տեղեկացնում ենք, որ վերոնշյալ վկայականում, ի թիվս այլ շինությունների, առկա է նաև պահեստային մասնաշենքից 53.3 քմ մակերեսով տարածք, որը Նախագծում նշված ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեին հանձնվող գույքերի ցանկում ընդգրկված չէ:
	Ընդունվել է


	
3. ՀՀ արդարադատության նախարարություն

	02.02.2022թ.

	
	N /27.2/3194-2022

	1. «Նորմատիվ իրավական ակտերի մասին» օրենքի 7-րդ հոդվածի 2-րդ մասի պահանջներով, համաձայն որոնց՝ փորձաքննության չեն ենթարկվում պարտադիր պահուստավորման նորմատիվի կամ հատուկ տնտեսական նորմատիվների սահմանմանը, Կենտրոնական բանկի կողմից բանկային տոկոսի հաշվարկային դրույքի և բանկերի կապիտալի հակացիկլիկ շեմի չափը սահմանելուն ուղղված` Կենտրոնական բանկի խորհրդի որոշումների նախագծերը, պետական և համայնքային բյուջեների վերաբաշխման, ինչպես նաև բյուջեի կատարումն ապահովող միջոցառումների վերաբերյալ ենթաօրենսդրական նորմատիվ իրավական ակտերի նախագծերը, հարյուր տոկոս պետությանը սեփականության իրավունքով պատկանող բաժնեմաս ունեցող փակ բաժնետիրական ընկերությունների և պետական ոչ առևտրային կազմակերպությունների ստեղծման, վերակազմակերպման և լուծարման վերաբերյալ ենթաօրենսդրական իրավական ակտերի նախագծերը:
Հայաստանի Հանրապետության կառավարության 2021 թվականի փետրվարի 25-ի թիվ 252-Լ որոշմամբ հաստատված աշխատակարգի 15-րդ կետում ամրագրված կարգավորման համաձայն՝ նախագծերը նախապես կարծիքի են ուղարկվում շահագրգիռ մարմիններին նախագիծը ներկայացնողի կողմից: Ոչ նորմատիվ բնույթի նախագծերը կարծիքի են ուղարկվում նաև արդարադատության նախարարություն, բացառությամբ օրենքի կիրարկումն ապահովող միջոցառումների մասին, աշխատանքային խմբերի (հանձնաժողովների, հանձնախմբերի) մասին, գույք հետ վերցնելու կամ ամրացնելու մասին նախագծերի: 
Նկատի ունենալով վերոգրյալը՝ հայտնում ենք, որ ներկայացված ««Փաստավավերագրական ֆիլմերի «Հայկ» կինոստուդիա» պետական ոչ առևտրային կազմակերպությունը «Հայաստանի ազգային կինոկենտրոն» պետական ոչ առևտրային կազմակերպությանը միացման ձևով վերակազմակերպելու, գույք ամրացնելու և Հայաստանի Հանրապետության կառավարության 2002 թվականի ապրիլի 17-ի N 417 որոշման մեջ լրացում և փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ ՀՀ արդարադատության նախարարության կողմից կարծիք չի ներկայացվում:
	Ընդունվել է


	
4. ՀՀ պետական գույքի կառավարման կոմիտե

	11.02.2022թ.

	
	N 01/11.11/879-2022

	1. Նախագծի նախաբանում «կետերը», «կետը», «կետի» բառերը փոխարինել համապատասխանաբար «մասերը», «մասը», «մասի» բառերով՝ հիմք ընդունելով «Նորմատիվ իրավական ակտերի մասին» Հայաստանի Հանրապետության օրենքի 14-րդ հոդվածի պահանջները:
	Չի ընդունվել:
«Նորմատիվ իրավական ակտերի մասին» Հայաստանի Հանրապետության օրենքի 14-րդ հոդվածի պահանջները պահպանված են՝ հղում կատարված իրավական ակտերը շարադրված են հոդվածներով և կետերով:

	2. Նախագծի նախաբանում հղում կատարել նաև «Կառավարչական իրավահարաբերությունների կարգավորման մասին» ՀՀ օրենքի 5-րդ հոդվածի 5-րդ ու 7-րդ մասերին՝ հիմք ընդունելով Նախագծի 3-րդ կետի 4-րդ ենթակետը:
	Ընդունվել է


	3. Հաշվի առնելով, որ «Հայաստանի ազգային կինոկենտրոն» և «Փաստավավերագրական ֆիլմերի «Հայկ» կինոստուդիա» պետական ոչ առևտրային կազմակերպությունները ստեղծվել են ՀՀ կառավարության 2002 թվականի ապրիլի 17-ի N 417 որոշմամբ, Նախագծի 1-ին կետից հանել «և Հայաստանի Հանրապետության կառավարության 2002 թվականի ապրիլի 17-ի «Պետական ոչ առևտրային կազմակերպություններ ստեղծելու մասին» N 417 որոշումը լրացնել 3.2-րդ կետով՝ հետևյալ բովանդակությամբ.
«3.2. «Փաստավավերագրական ֆիլմերի «Հայկ» կինոստուդիա» պետական ոչ առևտրային կազմակերպությունը (պետական գրանցման համար՝ 271.210.02487) միացման ձևով վերակազմակերպել՝ միացնելով «Հայաստանի ազգային կինոկենտրոն» պետական ոչ առևտրային կազմակերպությանը (պետական գրանցման համար՝ 271.210.02511):» նախադասությունը, ինչպես նաև հանել Նախագծի 5-րդ կետը և խմբագրել վերնագիրը:
	Չի ընդունվել:
Քանի որ «Փաստավավերագրական ֆիլմերի «Հայկ» կինոստուդիա» պետական ոչ առևտրային կազմակերպությունը վերակազմակերպվում է միանալով «Հայաստանի ազգային կինոկենտրոն» պետական ոչ առևտրային կազմակերպությանը, անհրաժեշտություն է առաջանում «Փաստավավերագրական ֆիլմերի «Հայկ» կինոստուդիա» ՊՈԱԿ-ի ստեղծման ակտում ՀՀ կառավարության 2002 թվականի ապրիլի 17-ի N 417 որոշման մեջ լրացում և փոփոխություններ կատարելու: Նշված փոփոխության համար առաջարկություն է ներկայացվել ՀՀ վարչապետի աշխատակազմի
սոցիալական հարցերի վարչության կողմից:

	4. Նախագծի 3-րդ կետում նշված «երկամսյա» բառը փոխարինել «քառամսյա» բառով, հստակեցնել սույն կետի 1-ին ենթակետում նշված անհատույց օգտագործման իրավունքով հանձնվnղ գույքի ցանկը և նախատեսել դրույթ՝ համապատասխան պայմանագրի կնքման վերաբերյալ:
	Ընդունվել է մասնակի
Հաշվի առնելով այն հանգամանքը, որ «Կինեմատոգրաֆիայի մասին» ՀՀ օրենքով (Գլուխ 3) սահմանված է 1 կառույցի՝ Ազգային մարմնի (ՀՀ մշակութային հիմնադրամ) ստեղծում, նպատակային ենք համարում սեղմ ժամկետում կինեմատոգրաֆիայի ոլորտի երկու ՊՈԱԿ-ների միավորումը:

	5. Հստակեցնել Նախագծի 3-րդ կետի 4-րդ ենթակետում նշված անշարժ գույքի տվյալները՝ դրանք համապատասխանեցնելով սեփականության իրավունքի պետական գրանցման վկայականի վերջնական տվյալներին։
	Ընդունվել է

	6. Միաժամանակ հայտնում ենք, որ Նախագծի 3-րդ կետի 4-րդ ենթակետում նշված անշարժ գույքն անհատույց օգտագործման պայմանագրի հիմքով տրամադրված լինելու դեպքում՝ անհրաժեշտ է նախատեսել դրույթ՝ օրենսդրությամբ սահմանված կարգով այդ պայմանագիրը լուծելու, որից հետո միայն «Հայաստանի ազգային կինոկենտրոն» ՊՈԱԿ-ի հետ նոր պայմանագիր կնքելու կամ դրանում փոփոխություն կատարելու նպատակով համաձայնագիր կնքելու վերաբերյալ։
	Չի ընդունվել

«Փաստավավերագրական ֆիլմերի «Հայկ» կինոստուդիա» պետական ոչ առևտրային կազմակերպությանը օգտագործման իրավունքով տրված տարածքի համար անհատույց օգտագործման պայմանագիր կնքված չէ և գույքը հանձնված չէ, հետևաբար պայմանագիր լուծելու անհրաժեշտությունը բացակայում է:

	
5. ՀՀ վարչապետի աշխատակազմ
          Սոցիալական հարցերի վարչություն
	
	16.06.2022թ.

	
	
	№ 01/11.3/19348-2022


	1. Առաջարկում ենք «Հայաստանի ազգային կինոկենտրոն» պետական ոչ առևտրային կազմակերպության գործունեության առարկայի, նպատակի, ձեռնարկատիրական գործունեության տեսակների վերաբերյալ դրույթները նախատեսել «Հայաստանի ազգային կինոկենտրոն» պետական ոչ առևտրային կազմակերպության ստեղծման մասին որոշման մեջ՝ ՀՀ կառավարության 2002 թվականի ապրիլի 17-ի N 417 որոշման մեջ փոփոխություններ կատարելու միջոցով, մինչդեռ նախագծով այդ դրույթները ստեղծման մասին որոշման մեջ ուժը կորցրած են ճանաչվում և սահմանվում նախագծով։
	Ընդունվել է

	2. Նախագծով «Հայաստանի ազգային կինոկենտրոն» պետական ոչ առևտրային կազմակերպության գործունեության առարկայի մեջ է մտնում կինո-Ֆոտո-Ֆոնո հավաքածուի պահպանումը, վերականգնումը, թվայնացումն ու տարածումը, միաժամանակ՝ կինո-Ֆոտո-Ֆոնո հավաքածուի վերականգնումը, թվայնացումը, տարածումը, ծառայությունների մատուցումը նախատեսված է որպես ձեռնարկատիրական գործունեության տեսակ (նախագծի 2-րդ կետի 4-րդ ենթակետի «գ» պարբերություն և 2-րդ կետի 6-րդ ենթակետի «ա» պարբերություն)։
	Ընդունվել է

	3. Առաջարկում ենք քննարկել նախագծի 2-րդ կետի 7-րդ ենթակետը նախատեսելու նպատակահարմարությունը՝ հաշվի առնելով, որ «Լիցենզավորման մասին» օրենքի 7-րդ հոդվածի 3-րդ մասի համաձայն ոչ առևտրային կազմակերպություններն իրավունք ունեն զբաղվել լիցենզավորման ենթակա գործունեության բոլոր տեսակներով, եթե դա արգելված չէ օրենքով, և եթե գործունեության նման տեսակով զբաղվելու իրավունքն ուղղակի նախատեսված է նրանց կանոնադրությամբ:
	Ընդունվել է

	
6. ՀՀ վարչապետի աշխատակազմ
2022 թվականի հուլիսի 6-ի 
Սոցիալական նախարարական կոմիտեի նիստի արձանագրություն 
	11.07.2022

	
	N ԿԱ/197-2022

	1. Փաստավավերագրական ֆիլմերի «Հայկ» կինոստուդիա» պետական ոչ առևտրային կազմակերպությունը «Հայաստանի ազգային կինոկենտրոն» պետական ոչ առևտրային կազմակերպությանը միացման ձևով վերակազմակերպելու, գույք ամրացնելու և Հայաստանի Հանրապետության կառավարության 2002 թվականի ապրիլի 17-ի N 417 որոշման մեջ լրացում և փոփոխություններ կատարելու մասին
(Ելից՝ 01/11.3/20236-2022)
Զեկուցող՝ Կրթության, գիտության, մշակույթի և սպորտի նախարարի տեղակալ Ժաննա Անդրեասյան
Հարցի տեսակը՝ զեկուցվող
Որոշվեց՝ տալ դրական դիրքորոշում՝ պայմանով, որ Փոխվարչապետ Մհեր Գրիգորյանի դիտարկման
հիման վրա որոշման նախագծից կհանվի 5-րդ կետը՝ հետագայում, ըստ անհրաժեշտության, առանձին
որոշման նախագիծ (հստակ հիմնավորմամբ) ներկայացնելու նախապայմանով:
Ձայների հարաբերակցությունը՝ միաձայն
	Ընդունվել է

